
	1. ՀՀ ֆինանսների նախարարություն
	04.11.2025թ.
№ 01/34/22519-2025

	Ձեր 02.10.2025թ.-ի N ԱԱ/06/28680-2025 գրությամբ ներկայացված «Օտարերկրյա և միջազգային կազմակերպությունների կողմից կազմակերպվող շարունակական մասնագիտական զարգացումն ապահովող միջոցառումներին առցանց մասնակցության դեպքում դրանց համար նախատեսված վճարի փոխհատուցման կարգը և դեպքերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտում ենք հետևյալը.
Հիմք ընդունելով ՀՀ վարչապետի 16.12.2024թ. «Բնակչության բժշկական օգնության և սպասարկման մասին» օրենքում լրացումներ կատարելու մասին» Հայաստանի Հանրապետության օրենքի կիրարկումն ապահովող միջոցառումների» N 1159-Ա որոշման (այսուհետ՝ Որոշում) հավելվածի 2-րդ կետը՝ Նախագծով առաջարկվում է սահմանել բուժաշխատողների կողմից շարունակական մասնագիտական զարգացումն ապահովող միջոցառումներին առցանց մասնակցության դեպքում կատարված ծախսերի փոխհատուցման դեպքերը և կարգը: 
Այս կապակցությամբ հայտնում ենք, որ Որոշման հավելվածի նույն կետի «Իրավական ակտի ընդունման առնչությամբ իրականացվող միջոցառումների ֆինանսական ապահովման աղբյուրը» սյան մեջ ներառված տեղեկության համաձայն՝ Նախագծով իրականացվող միջոցառումների իրականացումը ֆինանսավորում չի պահանջում:
Մինչդեռ, Նախագծով նախատեսվում է նաև սահմանել փոխհատուցման ենթակա գումարի չափ` 250,000 ՀՀ դրամ (յուրաքանչյուր բյուջետային տարի նախատեսելով 50-100 շահառու), որի արդյունքում Նախագծի ընդունմամբ ՀՀ պետական բյուջեի ծախսերը կավելանան 25.0 մլն դրամով, ինչը հակասում է Որոշման հավելվածի 2-րդ կետի պահանջին: Հետևաբար, Որոշման շրջանառման փուլում վերջինիս ֆինանսական ազդեցության վերաբերյալ տեղեկատվությունը եղել է ոչ ճիշտ և ապակողմնորոշող։
Հաշվի առնելով վերոգրյալը և 2026-2028թթ. միջնաժամկետ հատվածի հարկաբյուջետային սահմանափակումները՝ առաջարկում ենք ձեռնպահ մնալ ՀՀ պետական բյուջեի համար հավելյալ ծախսային պարտավորություններ առաջացնող նոր նախաձեռնություններից: 
Այնուամենայնիվ, եթե քննարկման արդյունքներով վերոնշված միջոցառումը համարվի առաջնահերթ, առաջարկում ենք միաժամանակ ներկայացնել ոլորտի այլ ծրագրերի օպտիմալացման առաջարկություն, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը կամ Նախագծով առաջարկվող միջոցառումն իրականացնել ՀՀ պետական բյուջեի «Առողջապահություն» բաժնի «Խորհրդատվական, մասնագիտական աջակցություն և հետազոտություններ» միջոցառմանը հատկացված գումարի շրջանակում:
	Չի ընդունվել մասամբ
Նախագծի վերնագիրը ինքնին ենթադրում է ֆինանսական միջոցների ներգրավում, մասնավորապես «Առողջապահություն» բաժնի լրացուցիչ բյուջետային միջոցների հատկացում: Նախագիծը ընդունվելուց հետո, ինչպես նաև ՄԺԾԾ և բյուջետային հայտերը մշակելիս կներկայացվի համապատասխան հայտ սահմանված կարգով: Սակայն չի բացառվում, որ կդիտարկվի նաև Առողջապահության նախարարությանը հատկացված միջոցների շրջանակում Նախագծով սահմանված միջոցառումների իրականացումը, որը կդիտարկվի որպես այլընտրանքային տարբերակ: 


	2. ՀՀ տարածքային կառավարման և ենթակառուցվածքների նախարարություն
	15.10.2025թ.
ԴԽ/15.3/35045-2025

	«Օտարերկրյա և միջազգային կազմակերպությունների կողմից կազմակերպվող շարունակական մասնագիտական զարգացումն ապահովող միջոցառումներին առցանց մասնակցության դեպքում դրանց համար նախատեսված վճարի փոխհատուցման կարգը և դեպքերը սահմանելու մասին» կառավարության որոշման նախագիծը (այսուհետ՝ Նախագիծ) քննարկվել է ՀՀ  տարածքային կառավարման և ենթակառուցվածքների  նախարարությունում և մարզպետների աշխատակազմերի հետ։
      Քննարկման արդյունքով հայտնում ենք, որ Նախագծի վերաբերյալ  առաջարկություններ և դիտողություններ չկան։
       Միաժամանակ  հայտնում ենք, որ Երևանի քաղաքապետարանի աշխատակազմից դեռևս տեղեկատվություն չի ներկայացվել։ 
      Վերջինիս կողմից տեղեկատվություն ստանալուց հետո,  այն լրացուցիչ Ձեզ կներկայացվի։
	 Ընդունվել է ի գիտություն

	
	22.10.2025թ.
ԴԽ/15.3/36087-2025

	         Հայտնում ենք Ձեզ, որ  «Օտարերկրյա և միջազգային կազմակերպությունների կողմից կազմակերպվող շարունակական մասնագիտական զարգացումն ապահովող միջոցառումներին առցանց մասնակցության դեպքում դրանց համար նախատեսված վճարի փոխհատուցման կարգը և դեպքերը սահմանելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Երևանի քաղաքապետարանը առաջարկություններ և դիտողություններ չունի։
	Ընդունվել է ի գիտություն

	3. ՀՀ կրթության, գիտության, մշակույթի և սպորտի նախարարություն
	10.10.2025թ.
01/9.1.1/33727-2025

	«Օտարերկրյա և միջազգային կազմակերպությունների կողմից կազմակերպվող շարունակական մասնագիտական զարգացումն ապահովող միջոցառումներին առցանց մասնակցության դեպքում դրանց համար նախատեսված վճարի փոխհատուցման կարգը և դեպքերը սահմանելու մասին» ՀՀ կառավարության որոշման նախագիծը քննարկվել է ՀՀ կրթության, գիտության, մշակույթի և սպորտի նախարարությունում, որի վերաբերյալ առաջարկություններ և դիտողություններ չկան։
	Ընդունվել է ի գիտություն


Առողջապահության նախարարություն
